ՏԵՂԵԿԱՆՔ - ՀԻՄՆԱՎՈՐՈՒՄ

1.   Անհրաժեշտությունը

Նախագծի մշակումը պայմանավորված է պետական գանձապետական պարտատոմսերի սպասարկման գծով ՀՀ կառավարության կողմից ստանձնած պարտավորությունները ժամանակին և ամբողջությամբ կատարելու անհրաժեշտությամբ:
2. Ընթացիկ իրավիճակը և խնդիրները

2016 թվականին 2015 թվականի համեմատ զգալիորեն փոխվել էր պետական բյուջեի պակասուրդի ֆինանսավորման աղբյուրների կառուցվածքը: Եթե 2015 թվականին ֆինանսավորման ներքին և արտաքին աղբյուրների հաշվին ֆինանսավորվել էր պակասուրդի համապատասխանաբար 4.7 և 95.3 տոկոսը, ապա 2016 թվականին նշված ցուցանիշները կազմել են 38.6 և 61.4 տոկոս:Պետական գանձապետական պարտատոմսերի հաշվին պակասուրդը փաստացի ֆինանսավորվել է 171 մլրդ դրամով` 117.2 մլրդ դրամով գերազանցելով ծրագրային ցուցանիշը, ընդ որում նշված գերազանցումը կուտակվել է աստիճանաբար՝ պայմանավորված հետևյալ գործոններով.

1. Պետական բյուջեի հարկային մուտքերի ծրագրի թերակատարման իրական ռիսկերով: Սկսած մայիսից փաստացի հարկային մուտքերն ունեցել են ծրագրային ցուցանիշից բացասական շեղում, որը գնալով խորանում էր.

2. Արտաքին աղբյուրներից նախատեսված բյուջետային աջակցության վարկերը տարեվերջին չստանալու ռիսկով.

3. Ընդլայնողական հարկաբյուջետային քաղաքականություն իրականացնելու անհրաժեշտությամբ:

Ստեղծված իրավիճակում բանկային համակարգում առաջացած էական չափերի հասնող ավելցուկային իրացվելիությունը լրջորեն բարձրացրել էր պետական պարտատոմսերի նկատմամբ պահանջարկը, ինչը հնարավորություն ընձեռեց լրացուցիչ պարտք ներգրավել՝ իջնող տոկոսադրույքի պայմաններում:
Հետևաբար անհրաժեշտություն է առաջացել ավելացնել «ՀՀ պետական արժեթղթերի (գանձապետական պարտատոմսերի) սպասարկում (տոկոսավճար)» ծախսային ծրագրի գծով տարեկան հատկացումների գումարը 2.35 մլրդ դրամով: Նշենք, որ 2017թ. տարեկան ճշտված ծրագրով նախատեսված հատկացումների գումարը կբավարարի մինչև 2017թ. հոկտեմբերի 28-ը ստանձնած պարտավորությունների կատարման համար:
3.  Կարգավորման նպատակը և բնույթը

Նախագծով նախատեսվում է ՀՀ 2017թ. պետական բյուջեով նախատեսված ՀՀ կառավարության պահուսատային ֆոնդի հաշվին ավելացնել «ՀՀ պետական արժեթղթերի (գանձապետական պարտատոմսերի) սպասարկում (տոկոսավճար)» ծախսային ծրագրի գծով տարեկան հատկացումների գումարը 2.35 մլրդ դրամով:

4. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ ֆինանսների նախարարության աշխատակազմի կողմից:

5.  Ակնկալվող արդյունքը
Նախագծի ընդունման արդյունքում՝ ՀՀ 2017թ. պետական բյուջեով բավարար միջոցներ կհատկացվեն պետական գանձապետական պարտատոմսերի սպասարկման գծով ստանձնած պարտավորությունները ժամանակին և ամբողջությամբ կատարելու համար:

